
அஶ்மககீ³தா பா⁴ரதமஞ்ஜர்யாம் க்ஷேமேந்த்³ரவிரசிதா

தஸ்மாத்பாலய பூ⁴பால க்ஷத்த்ரத⁴ர்மே ஸ்தி²த: ப்ரஜா: ।
க்ஷயம் காலக்ரு’தம் வீக்ஷ்ய மா ச ஶோகே மந: க்ரு’தா:²॥ 13.107॥
பூ⁴த்வா பூ⁴த்வா ப்ரலீயந்தே காலேந கலிதா: கில ।
லோகா: காலகலாஜலைஶ்சித்ரஶ்சாயம் ப⁴வஶ்ரம:॥ 13.108॥
உக்தம் ஸேநஜிதா ராஜ்ஞா புரா ராஜந்விவேகிநா ।
து:³கே² த்³ரு’ட⁴ம் மந:குர்யாந்நர்திஶோகக³தௌ³ஷத⁴ம் ॥ 13.109॥
ஶோசதாம் த்⁴ரு’திஹீநாநாம் ந ஶாந்திர்ஜாயதே க்வசித் ।
து:³கை²ராயாந்தி து:³கா²நி த⁴நாநீவ த⁴நைர்ந்ரு’ணாம் ॥ 13.110॥
த்³ரு’ஷ்ட்வா ஜக³தி ஜந்தூநாம் காலே காலே ப⁴வாப⁴வம் ।
ப²லாநாமிவ காலஜ்ஞ: கோऽநுஶோசதி தத்த்வதீ: ⁴ ॥ 13.111॥
ஜநகேந புரா ப்ரு’ஷ்டோ ஜகா³த³ ப்³ராஹ்மணோऽஶ்மக: ।
ஸ்வபா⁴வநஶ்வராந்பா⁴வாந்ந ஶோசந்தி விவேகிந:॥ 13.112॥
ந கஶ்சித்³த்³ரு’ஶ்யதேऽத்யேதும் ஸ்தா²வரேஷு சரேஷு ச ।
ஶக்தோ ஹ்யாயுஷி மர்யாதா³ம் ய: காலவிஹிதாம் ப⁴வேத் ॥ 13.113॥
த⁴நமாயு: ஶரீரம் ச ஜாதிஸ்தருணதா ததா² ।
ப⁴ஜந்தே காலவைசித்ர்யாந்நாநாரூபவிபர்யயம் ॥ 13.114॥
உச்சா நீசத்வமாயாந்தி விஶீர்யந்தே ச ஸம்ஹதா: ।
ப⁴வந்தி கில காலேந நிம்நாந்யுச்ச்²ராயவந்தி ச ॥ 13.115॥
ஹீநவம்ஶா:குலீநத்வம் த⁴நிநஶ்ச த³ரித்³ரதாம் ।
யாந்தி மூர்கா²ஶ்ச வைது³ஷ்யம் தௌ³ர்பா⁴க்³யம் ஸுப⁴கா³ஸ்ததா²॥ 13.116॥
ஸ்வல்பாயுஷஶ்ச ராஜாநோ த³ரித்³ராஶ்ச ஶதாயுஷ: ।
ஜராப⁴க்³நாஶ்ச த்³ரு’ஶ்யந்தே ரஸாயநவிசக்ஷணா:॥ 13.117॥
த⁴நிநோ வ்யாதி⁴ஸந்தப்தா த³ரித்³ராஶ்ச நிராமயா: ।

ஆயுர்வேத³விதோ³ யாந்தி தருணா ஏவ பஞ்சதாம் ॥ 13.118॥
மூர்கா:²ஸதா³சாரரதா: பண்டி³தா த⁴ர்மவர்ஜிதா: ।
ப⁴வந்தி காலவிஹதைஸ்தைஸ்தை: கில விபர்யயை:॥ 13.119॥
அபி த்ரைலோக்யகர்தாரஸ்சதுர்முக²முகா:²ஸுரா: ।
ந ஹி காலகடாக்ஷேண லக்ஷிதம் ரக்ஷிதும் க்ஷமா:॥ 13.120॥
ஶ்ரீமதாம் ஹீநவித்தாநாம் தீ⁴மதாம் ஜட³சேதஸாம் ।
துல்யம் நிரநுரக்தோ ஹி காலபண்யக்³ரு’ஹே க்ரய:॥ 13.121॥
காலாநிலவிலோலாநாம் தே³ஹிநாம் ப⁴வகாநநே ।
த்³ருமாணாமிவ ஜாயந்தே மிதோ² நித்யம் க³மாக³மா:॥ 13.122॥
அகஸ்மாத்ஸங்க³தோ நாம யத்³யகஸ்மாத்³விநஶ்யந்தி ।
ஶோக: கிம் தத்ர ஜந்தூநாம் ஸததம் ஹி க³தாக³தம் ॥ 13.123॥
ந வியோகே³ஷு ஸந்தாப: கார்ய: கில விவேகிபி: ⁴ ।
அபா⁴வாநுப⁴வே பா⁴வா ப⁴வே ஹிக்ஷணப⁴ங்கி³ந:॥ 13.124॥
அஶ்மகேநேதி கதி²தம் கத²யித்வா முநீஶ்வர: ।
விரராம ஸமாலோக்ய கா³ட⁴ஶோக யுதி⁴ஷ்டி²ரம் ॥ 13.125॥

இதி பா⁴ரதமஞ்ஜர்யாம் க்ஷேமேந்த்³ரவிரசிதா அஶ்மககீ³தா ஸமாப்தா ।

